
Кирек хӑш чӗлхере те халӑх историйӗ палӑрать, ахальтен 
мар ӗнтӗ чӗлхесене тёпчени пысӑк пӗлтерӗшлӗ наука ёҫӗ шутланать. 
Ун пек ученӑйсене лингвистсем, е чӗлхе тӗпчевҫисем, теҫҫӗ. Вёсем 
пулман пулсан, эпир тӑван халӑхӑмӑр епле пулса кайнине, ӗлӗк-авал-
тан мӗнле аталанса пынине хальхи пек туллин те тарӑннӑн пӗлмен 
пулӑттӑмӑр. Ёлӗк-авал Хӗвеланаҫ Европӑри халӑхсем тӗнчере чӑваш 
ятлӑ халӑх пуррине пӗлмен. XVIII ӗмӗрӗн 20-мӗш ҫулӗсенче Раҫҫейпе 
Швеци хушшинчи вӑрҫӑ вӑхӑтӗнче Полтава патӗнчи ҫапӑҫура вырӑс-
сем тыткӑна илнӗ швед капитане Иоган Табборт фон Страленберг 
(1676-1747 ҫулсенче пурӑннӑ) 1711-1723 ҫулсенче Тобольск кӗпӗрнинче 
тыткӑнра пурӑннӑ чухне Ҫӗпёр географине, унти халӑхсен пурнӑҫӗпе 
чӗлхисене тӗпченӗ. Ҫавӑн чухне Ҫӗпёрте кунтан куҫса кайнӑ чӑвашсем 
те пурӑннӑ. Швецие тыткӑнран таврӑнна хыҫҫӑн Страленберг 1730 ҫулта 
нимӗҫле "Европӑпа Азин ҫурҫӗрпе хӗвелтухӑҫ пайӗсем" ятлӑ кӗнеке 
пичетлесе кӑларнӑ. Унта вӑл ытти халӑх чӗлхисен самахӗсемпе пӗрле 
29 чӑваш сӑмахне (япала ячӗсемпе хисеп ячӗсене пӗрререн пуҫласа 
вунна ҫити) ҫырса кӑтартнӑ. Анчах та Страленберг вӗсене сасӑ тӗлӗ-
шӗнчен тӗрӗс палӑртайман, ҫаванпа хӑш-пӗр сӑмахсем мӗне пӗлтерни-
не уйӑрса илме ҫук. Апла пулин те унӑн ӗҫӗ хӑй вӑхӑтӗнче наукӑшӑн 
питӗ пысӑк пӗлтерӗшлё пулнӑ: Европӑри халӑхсем, чи малтанах ученай-
сем, Ҫӗр ҫинче чӑваш халӑхӗ пуррине шӑпах ӗнтӗ Страленберг кӗне-
кинчи 29 чӑваш сӑмахӗпе паллашса пӗлнӗ. Ҫакӑн хыҫҫӑн чӑваш чӗлхи-
не тӗпчесе вӗренес ӗҫ ҫӗнӗ пусӑма ҫӗкленнӗ. Ку енӗпе тунӑ тепӗр паллӑ 
ӗҫ Питӗрти наукӑсен академийён историпе географи профессоре Ге-
рард Фридрих Миллер (1705-1783) ячӗпе ҫыхӑннӑ. Вӑл 1733 ҫулта 
вунӑ ҫуллӑха Камчаткӑна Раҫҫейӗн ҫурҫӗрти ҫӗрӗсене, унти халӑхпа 
ҫутҫанталӑк пуянлйхне тӗпчеме янӑ экспедицие хутшӑннӑ пулнӑ. Эк-
спедици Чулхуларан Хусана Чӑваш ҫӗршывӗ урлӑ иртнӗ чухне Миллер 
ертсе пынӑ отряд Шупашкарта та чарӑнса тӑнӑ, кунта экспедици чле-
нӗсем чӑвашсен пурнӑҫӗпе, вёсен йӑли-йӗркисемпе паллашнӑ, 313 чӑваш 
сӑмахне ҫырса илнӗ. Ку та питӗ пысӑк пӗлтерӗшлӗ ӗҫ пулнӑ. Ҫакӑн 
хыҫҫӑн пирӗн чӗлхене тӗпчес ӗҫ тата анлӑрах саралса каять. XVIII 
ӗмӗрте чӑваш сӑмахӗсене тӗрлӗ словарьсенче ҫырса кӑтартаҫҫӗ, анчах, 
шел пулин те, вӗсенчен хӑшӗ-пӗрисем пичетленсе тухайман, алҫы-
ру халлӗн ҫеҫ сыхланса юлнӑ. Ҫапйнса тухнисенчен II Кӗтерне патша 
хушнипе ҫырса хатӗрленӗ "Сравнительные словари всех языков и на
речий" ятлӑ кӗнекене палӑртмалла. Унта 285 сӑмаха 200 чёлхепе 
ҫырса кӑтартнӑ, чӑваш сӑмахӗсем утмӑл тӑваттӑмӗш вырӑнта 
тӑраҫҫӗ. 

1769 ҫулта Питӗрте чӑваш чӗлхин пӗрремӗш грамматики пичетлен
се тухнӑ. Ҫак кӗнекере чӑваш чӗлхин грамматикине (морфологине) ҫырса 
кӑтартнӑ, 1368 сӑмаха чӑвашларан вырӑсла куҫарса панӑ. Унӑн авторе 
Вениамин Пуцек-Григорович шутланӑ тӑрӑх, чӑваш чӗлхинче пурӗ 
сакӑр пуплев пайӗ (япала ячӗ, паллӑ ячӗ, хисеп ячӗ, местоимени, гла
гол, наречи, междомети, хыҫсӑмах), икӗ вӗҫленӳ, икӗ хисеп (пӗрреллӗ 
тата нумайлӑ), пилӗк падеж пулнӑ. 



1800 ҫулта "Кӗскетнӗ катехизис" ятлӑ пӗрремӗш чӑвашла кӗнеке, 
1804 ҫулта "Пӗчӗкҫӗ катехизис"" пичетленсе тухаҫҫё. Ку кӗнеке ҫумне 
"Букварь" хушса пичетленӗ. 

1836 ҫулта Хусанта чӑваш чӗлхин иккӗмӗш грамматики - "Начер
тания правил чувашского языка и словарь, составленные для духовных 
училищ Казанской епархии" - пичетленсе тухнӑ, унӑн авторе В. П. Виш
невский (1804-1885), чӑвашсем хушшинче ӗҫленӗ вырӑс ҫынни, пуп 
ҫемйинче ҫуралса ӳснӗскер, пулнӑ. Асӑннӑ кӗнеке виҫӗ пайран тӑрать. 
Пӗрремёш пайӗнче чӑваш чӗлхин фонетики, сасӑпа ударени тата чарӑ-
ну паллисем ҫинчен каласа панӑ, иккӗмӗш пайӗнче чӑваш чӗлхин грам-
матикине (морфологине) ҫырса кӑтартнӑ, виҫҫӗмӗш пайне словарь йы-
шӑнать. "Чӑваш чӗлхинче вырӑс саспаллийӗсемпе усӑ кураҫҫӗ, ҫавӑнпа 
вӗсене вырӑс чӗлхинчи пекех ҫыраҫҫӗ, каласса та ҫаплах калаҫҫӗ", -
тенӗ вӑл унта. "Анчах чӑваш букваре вырӑс букварӗнчен уйрӑлса тӑрать, -
тет малалла В. П. Вишневский, - мӗншӗн тесен чӑваш чӗлхинче вырӑс 
чӗлхинче ҫук сасӑсем пур". Иккӗмӗш грамматика авторе чӑваш алфа-
витне пысӑк ҫӗнӗлӗхсемех кӗртеймен, кунта а, ӗ, ҫ, ӳ сасӑсем пуррине 
асӑрхайман. Чӑваш грамматикине ҫырса кӑтартнӑ чухне кӗнеке авторе 
ҫӗнӗ пуплев пайӗсенчен союза асӑннӑ, ачам, ывӑлӑм, хӗрӗм, упӑшкам 
йышши формӑна чӗнӳ падеже тесе палӑртнӑ, тӗрӗссипе вара ҫакӑ вӑл 
камӑнлӑх форми шутланать. Чӑваш чӗлхин иккӗмӗш грамматикин тӗп 
пайӗ - чӑвашла-вырӑсла словарь. Унта виҫӗ пин сӑмаха яхӑн вырӑсла 
куҫарса панӑ, вӗсем пурте - тури диалект сӑмахӗсем. 

XVIII ӗмёрӗн юлашки чӗрӗкӗпе XIX ӗмёрӗн пӗрремӗш ҫурринче 
вырӑсларан чӑвашла чылай кӗнеке куҫарса кӑларнӑ, вӗсем пурте тӗн 
ҫинчен ҫырнӑскерсем пулнӑ. Анчах та ҫав кӗнекесен чӗлхине ӑнланма 
ҫӑмӑлах пулман, мӗншӗн тесен вёсене вырӑсларан чӑвашла сӑмах хыҫҫӑн 
сӑмах куҫарнӑ, Асӑннӑ тапхӑрта кун йышши кӗнекесем чылай ҫапӑнса 
тухнӑ пулин те, вёсен усси чӑваш халӑхне ҫутта кӑларас ӗҫре питӗ 
пӗчӗк пулнӑ. 

Вырӑсларан чӑвашла кун пек сӑмах хыҫҫӑн сӑмах куҫарма юраман-
нине чи малтан вырӑс ученӑйӗ Николай Иванович Золотницкий 
(1829-1880) асӑрханӑ. "Ененӗр: сӑмахсен ҫыхӑнӑвне чӑваш синтаксисӗн 
законӗсене пӑхӑнмасӑр йӗркеленӗрен, урӑхла каласан, вырӑсларан сӑмах 
хыҫҫӑн сӑмах куҫарнӑран, чиркӳсенче чӑвашла вӗрентсе каланӑ сӑмах-
сене ... пачах та ӑнланма ҫук". Ҫакна май вӑл пёр кӗнеке ятне чӑвашла 
мёнле куҫарнине илсе кӑтартать: "Конъ святой борнызинь, али хорав 
идю сине: епле манъ святой борнасъ?" Мӗнле ӑнланмалла-ха ҫакна? 
Чӑвашларан вырӑсла сӑмах хыҫҫӑн сӑмах куҫарсан ак мӗнле предложе-
ни пулса тухать: "День святой жизни, или ответ на вопрос:- как мне 
быть святым?" Вырӑсла ку предложени ҫапларах пулнӑ пулмалла. Кёне-
кесене кун пек куҫарма юраманнине лайӑх ӑнланса илсе Н. И. Золот
ницкий хӑй кӗнекисенче чӑваш чӗлхин законӗсене тытса пыма тӑрӑшнӑ. 
Ҫак вырӑс ученӑйӗн пӗлтерӗшӗ чӑваш графикипе алфавитне тӑвас 
тӗлӗшпе те пысӑк пулнӑ. Тӗслӗхрен, вӑл уҫӑ сасӑсен йышӗнче ӳ сасӑ 
пуррине пуҫласа асӑрханӑ. Ҫак сасӑ вырӑс чӗлхинче пулман, нимӗҫ 
чӗлхинчен йышӑннӑ сӑмахсенче ҫеҫ тӗл пулать (тӗслӗхрен, Нюрнберг, 
флюгер, юрист). Н. И. Золотницкий ӑна палӑртма чӑваш алфавитне 



ӳ саспалли кӗртнӗ. Ун шучӗпе, чӑваш алфавичӗ ҫак саспаллисенчен 
тӑнӑ: а, я, э, е, ы, и, i, о, 6, у, ӳ, ю, й, ь, п, б, с, з, т, д, ш, ж, к, г, х, 
г, в, р, л, н, м, ч. 

Чӑваш чӗлхинче ҫеҫ тӗл пулакан сасӑсене палӑртма Н. И. Золот-
ницкий алфавитӗнче ӑ, ӗ, ҫ саспаллисем пулман. Вӗсене кайрантарах 
И в а н Я к о в л е в и ч Я к о в л е в (1848-1930) шутласа тупнӑ. Унӑн 
пӗлтерӗшӗ чӑваш чӗлхин практика ыйтӑвӗсене татса парас ёҫре питӗ 
пысӑк пулнӑ. Кунта чи малтанах вӑл ҫӗнӗ чӑваш алфавитне тунине 
палӑртмалла. Ун алфавичӗн пӗрремӗш варианчӗ 47 саспаллинчен тӑнӑ, 
вӗсенчен пиллӗкӗшӗ чӑваш сассисене палӑртнӑ, о, ф саспаллисем вырӑс 
чӗлхинчен йышӑннӑ сӑмахсенчи сасӑсене пӗлтернӗ. Вӑл туса хатӗрленӗ 
алфавитӑн иккӗмӗш вариантӗнче вара пурӗ те 27 саспалли ҫеҫ пулнӑ 
1873 ҫулта И. Я. Яковлев х ӑ й алфавитне тепӗр хут юсаса ҫӗнетет: ъ, ь 
саспаллисене ӑ, ё саспаллисемпе, латин саспаллине (/) вырӑс алфа-
витӗнчи й саспаллипе улӑштарать, о, ф саспаллисене алфавитран кӑла-
рать. Ҫапла вара, вӑл алфавитра 25 саспалли ҫеҫ хӑварать: а, ӑ, в, е, ӗ, 
и, й, к, л, л, м, н, ц, п, р, с, ҫ, т, т, щ, у, ӳ, х, ш, ы. Ҫакӑ Яковлев 
алфавичӗн юлашки варианчӗ шутланать. Ун никӗсӗ ҫинче вӑл 1873 
ҫулта букварь ("Букварь для чуваш с присоединением русской азбу
ки") пичетлесе кӑларнӑ. 

И. Я. Яковлев, орфографи правилисене ятарласа ҫырса хатӗрлемен 
пулсан та, хӑй кӑларнӑ кӗнекесенче паян кунчченех вӑйра шутланакан 
чылай правилӑна никӗслесе хӑварнӑ. 

И. Я. Яковлевӑн пысӑк пӗлтерӗшлӗ тепӗр ӗҫӗ вӑл - чӑваш литера
тура чӗлхин никӗсне хывни. Вӑл кӑларнӑ кӗнекесен чӗлхи чӑн-чӑн чӑваш 
чӗлхи пулнӑ. 

Тӑван чӗлхемӗре тӗпчес тӗлӗшпе пысӑк ҫитӗнӳсем тунӑ тепӗр уче
н и й - вырӑс ҫынни Николай Иванович Ашмарин (1870-1933). Вӑл 
ҫак ӗҫе хӑйӗн пӗтӗм пурнӑҫне панӑ. Унӑн чи паллӑ ӗҫӗ - 17 томлӑ 
"Чӑваш сӑмахӗсен кӗнеки", е словарь. Унта вӑл 40 пин сӑмаха яхӑн 
ӑнлантарса панӑ. Паллах, ҫакӑн пек тӗлӗнмелле пысӑк ӗҫе Н. И. Ашмарин 
пӗччен тума пултарайман: ун патне Хусана Чӑваш ҫӗршывӗн тёрлӗ 
вырӑнӗсенче пурӑнакан учительсемпе врачсем тата ытти вёреннӗ ҫынсем 
словарь тума кирлӗ материал вӗҫӗмсӗрех ярса тӑнӑ, ученӑй хӑй те 
чӑваш ялӗсем тӑрӑх сахал мар ҫӳренӗ. Вӑл, вырӑс пулин те, чӑвашла 
тап-таса калаҫма вӗренсе ҫитнӗ, чӑваш юррисене, юмахӗ-халапӗсене 
нумай пӗлнӗ. Н. И. Ашмарин чӑваш халӑхне хӑйӗн тӑван халӑхӗ вырӑнне 
хурсах юратнӑ, ҫак таса туйӑм ӑна питӗ паха словарь туса хатӗрлеме 
вӑй-хал парса тӑнӑ. Унта вӑл чӑваш чӗлхин лексика пуянлӑхне, тӑван 
халӑхӑмӑрӑн пурнӑҫӗпе йӑли-йӗркисене, шухӑшӗ-ӗмӗчӗсене тарӑннӑн 
уҫса панӑ, ахальтен мар ӗнтӗ ҫак словаре чӑваш халӑх пурнӑҫӗн 
энциклопедийӗ тесе хакланӑ. Словарьте вырӑнти калаҫусенче усӑ 
куракан сӑмахсем те, тӗрлӗ ӗҫпе ҫыхӑннӑ терминсем те, ял, ҫырма-
ҫатра, юханшыв ячӗсемпе чӑвашсен авалхи ячӗсем те. caeca евӗрлесе 
калакан сӑмахсем те, хытса ларнӑ, сӑнарлӑ сӑмах ҫаврӑнӑшӗсем те 
питӗ йышлӑ тӗл пулаҫҫӗ. Н. И. Ашмарин пурӑннӑ вӑхӑтра кун пек пуян 
словарь, якут чӗлхин словарьне шута илмесен, урӑх нихӑш халӑхӑн та 
пулман. "Чӑваш сӑмахӗсен кӗнеки" революцичченех тухма тытӑннӑ 

ю 



пулнӑ, анчах ун чухне малтанхи икӗ томӗ ҫеҫ ҫутӑ кун курма ёлкёрнё. 
Тухасса вара вӑл пётёмёшпе 1928-1950 ҫулсенче пичетленсе тухнӑ. 

Словарьсӗр пуҫне Н. И. Ашмарин чӑваш чӗлхи ҫинчен наука ӗҫӗсем 
те чылай ҫырса хӑварнӑ. Вӗсенчен паллӑраххисем ҫаксем: "Материалы 
для исследования чувашского языка";"Опыт исследования чувашского 
синтаксиса" (икё кёнеке) т. ыт. те. Вӗсенче ученӑй чӑваш чёлхин 
фонетикине, е сасӑ тытӑмне, морфологийӗпе синтаксисне, тури чӑвашсен 
калаҫӑвне тӗпчесе тишкернӗ. Н. И. Ашмарин чӑваш литература чӗлхи 
аталанӑвён туртӑмӗсемпе те интересленнӗ: хаҫат-журналта пичетленсе 
тухакан статьясен чӗлхине сӑнанӑ май вӑл литература чёлхин нормисене 
ҫирӗплетесси пирки те тарӑн шухӑшсем каласа хӑварнӑ. 

Совет тапхӑрӗнче палӑрнӑ чӗлхеҫӗсенчен чи малтанах Т и м о ф е й 
Матвеевич Матвеевпа (1884-1939) Федор Тимофеевич Тимо
феева (1887-1941) асӑнмалла. Вӗсем чӑваш чёлхин практика ыйтӑ-
вӗсене татса памалли чи хӗрӳ тапхӑрта ӗҫлесе пурӑннӑ. Октябрьти 
революци ҫӗнтернӗ хыҫҫӑн чӑвашла кӗнекесем, хаҫатсемпе журналсем 
йышлӑ тухма тытӑнаҫҫӗ, халӑха вӗрентес ӗҫ анлӑн сарӑлса каять, ҫавна 
май чӑваш чӗлхин обществӑри функцийӗсене сарас ыйту ҫивӗччӗн тухса 
тӑрать. Паллах, тӑван чӗлхемӗрӗн практика ыйтӑвӗсене татса пама пы-
сӑк пӗлӳллӗ филолог-специалистсем кирлӗ пулнӑ. Маларах асӑннӑ 
Т. М. Матвеевпа Ф. Т. Тимофеев шӑпах ҫавӑн пек ҫынсем пулнӑ. Вӗсем 
чӑващ шкулӗсем валли учебниксемпе программӑсем, методика кӑтар-
тӑвӗсем ҫырса кӑларнӑ, вырӑсларан чӑвашла кӗнекесем куҫарнӑ, 
учительсем вӗрентсе хатӗрленӗ. Кунсӑр пуҫне, ҫак ученӑйсем чӑваш 
чёлхин фонетикипе грамматикине тата вырӑнти чӗлхесене тӗпчесе наука 
ӗҫӗсем ҫырнӑ. Акӑ вӗсем ҫырнӑ хӑш-пӗр кӗнекесем: "Чӑвашла тӗрӗс 
ҫырмалли правилӑсем" (Ф. Т. Тимофеев), "Грамматика чувашского 
языка" (Т. М. Матвеев), "Чӑваш чёлхин грамматики" (Ф. Т. Тимофеев), 
"Чӑваш чёлхин методики" (Ф. Т. Тимофеев), "Краткий обзор чувашских 
диалектов" (Т. М. Матвеев). 

Совет влаҫӗн ҫулӗсенче чӑваш чӗлхине тӗпчесе вӗренес ӗҫре пысӑк 
ҫитӗнӳсем тунӑ ученӑйсем хушшинче Василий Георгиевич Егоровпа 
(1880-1974) Семен Петрович Горский (1897-1975) паллӑ вырӑн 
йышӑнаҫҫӗ. Вӗсем тӑван чӗлхене тӗпчесе филологи наукисен докторе 
ятне илнӗ малтанхи чӑваш ҫыннисем пулнӑ. Ҫак тӗпчевҫӗсем пысӑк 
пӗлтерӗшлӗ наука ӗҫӗсем ҫырса хӑварнӑ, В. ̂ \__Ешровӑн паллӑрах 
кӗнекисенчен ҫаксене асӑнса хӑвармалла: "Закон гармонии гласных в 
чувашском языке", "Введение в изучение чувашского языка", "Совре
менный чувашский литературный язык в сравнительно :историческом 
освещении", "Этимологический словарь чувашского языка". Ҫак ӗҫсенче 
вӑл чӑваш чӗлхи мӗнле пулса кайса аталаннине, унӑн сасӑ тытӑмӗпе 
грамматикине, диалекчёсемпе литература чӗлхине тарӑннӑн ҫырса 
кӑтартнӑ, наукӑра ҫӗнӗ шухӑшсем чылай каланӑ. В. Г. Егоров ӗҫӗсене 
асӑннӑ май уйрӑмах унӑн икӗ кӗнеки ҫинче чарӑнса тӑмалла. Пӗрре-
мӗшӗ - "Закон гармонии гласных в чувашском языке". Мёнле закон 
пирки пырать-ха сӑмахӗ асӑннӑ ӗҫре? Чӑваш чёлхинче сингармонизм 
текен фонетика пулӑмӗ пур. Ҫак сӑмах уҫӑ сасӑсен килӗшӗвӗ тенине 
пӗлтерет. Чӑваш чӗлхинчи уҫӑ сасӑсем икӗ ушкӑна пайланаҫҫӗ: ҫемҫе 



уҫӑ сасӑсем (э, ӗ, и, ӳ) тата хытӑ уҫӑ сасӑсем (а, ӑ, о, у, ы). Сӑмахӑн 
малтанхи сыпӑкӗнче ҫемҫе уҫӑ сасӑ пулсан, ытти сыпӑксенче те ҫемҫе 
уҫӑ сасӑсем пулаҫҫӗ: хитре, чипер, илемлӗ, хӳхём, ҫиҫӗм, ҫитмёл, 
чӗлӗм, пёлӳ, ҫӗнетӳ, кӗрешӳ. Сӑмахӑн малтанхи сыпӑкӗнче хытӑ уҫӑ 
сасӑ пулсан, ытти сыпӑксенче те ҫавӑн пек сасӑсем пулаҫҫӗ: паттӑр, 
чаплӑ, утмӑл, утӑм, халӑх, тӑвӑл, улӑм. Сӑмахра уҫӑ сасӑсем пӗр-
пӗринпе ҫакӑн пек килӗшсе тӑнине шӑпах ӗнтӗ с и н г а р м о н и з м 
з а к о н е TgccJLj Маларах асӑннӑ тӗпчев ӗҫӗнче В. Г Егоров ҫак 
закона, унӑн тӗсӗсене питӗ тӗплӗ ҫырса кӑтартнӑ. Ҫак ученӑй ҫырса 
кӑларнӑ этимологи словаре те питӗ пысӑк пӗлтерӗшлӗ. Чӗлхери кашни 
сӑмахӑн хӑйӗн историйӗ пур: вӑл чӗлхере пулса каять те малалла 
аталанать (унӑн тулаш форми улшӑнса, пӗлтерӗшӗ сарӑлса пырать), 
ҫавна май халӗ усӑ куракан чылай сӑмах ӗлӗк-авал епле пулса кайнине, 
хӑш тымартан шӑтса тухнине, мӗнле пӗлтерӗшлӗ пулнине ятарласа 
тӗпчемесӗр те пӗлме май ҫук. Сӑмахӑн чи авалхи формипе пӗлтерӗшне 
наукӑра э т и м о н , вӗсене тӗпчекен наукӑна э т и м о л о г и теҫҫӗ. 
В. Г. Егоров маларах асӑннӑ словарьте шӑпах ӗнтӗ чӑваш сӑмахӗсем 
мӗнле пулса кайнине ытти тӗрӗк чӗлхисенчи сӑмахсемпе танлаштарса 
ҫырса кӑтартать. Ҫак словарь - тӗрӗк чӗлхисен вёрентӗвӗнче пуҫласа 
тунӑ чи паллӑ ӗҫсенчен пӗри. Ӑна тӗнчери ученӑйсем хапӑлласа 
йышӑнчӗҫ. 

B. Г. Егоров профессор тӳпи халӑха вӗрентес ӗҫре те пысӑк: вӑл 
чӑваш шкулӗсем валли учебниксемпе словарьсем пичетлесе кӑларнӑ, 
шкулсенче чӑваш чӗлхине вӗрентекен учительсем хатӗрлес ӗҫре нумай 
вӑй хунӑ. 

Чӑваш чӗлхине тӗпчесе вӗренес тӗлӗшпе С. П. Горский тӳпи те 
пӗчӗк мар. Вӑл тӑван чӗлхен чи ҫивӗч ыйтӑвӗсене - орфографипе 
пунктуаци тата терминологи ыйтӑвӗсене - татса пама пӗтӗм вӑй-халёпе 
ӑс-хакӑлне парса ӗҫленӗ, чылай ӗҫ ҫырса кӑларнӑ. Вӗсенчен паллӑ-
раххисем ҫаксем: "Очерки по истории чувашского литературного языка", 
"Хальхи чӑваш литература чёлхин сиктаксисё", орфографи словарёсем 
т. ыт. те. Наукӑшӑн уйрӑмах унӑн пӗрремӗш кӗнеки пысӑк пӗлтерӗшлӗ. 
Ҫак ӗҫре вӑл чӑваш литература чёлхин историне ҫырса кӑтартнӑ, ҫавна 
май тӑван литература классикӗн К. В. Ивановӑн тата ытти ҫыравҫӑсен 
чӗлхине тӗплӗ тишкерсе тухнӑ, вӗсем чӑваш литература чӗлхине малалла 
аталантарма мӗн тери пысӑк ӗҫ тунине кӑтартса панӑ. 

C. П. Горский тӗпченӗ тепӗр пысӑк тема вӑл - чӑваш чёлхин 
синтаксисе. Анчах та ученӑй тӑван чӗлхе синтаксисӗн ыйтӑвӗсене вырӑс 
чӗлхи синтаксисне тӗпе хурса ӑнлантарса панине палӑртмалла. Вырӑс 
чӗлхипе чӑваш чӗлхи - тӗрлӗ ушкӑнсене кӗрекен, ҫавӑнпа грамматика 
тӗлӗшӗнчен пӗр-пӗринчен тӗпренех уйрӑлса тӑракан чӗлхесем. Ҫакна 
шута илсе, наука ӗҫне кайрантарах явӑҫнӑ ученӑйсем (И. А. Андреев, 
М. Ф. Чернов т. ыт.) чӑваш синтаксисне тӗпчес ӗҫе наука никӗсӗ ҫине 
куҫараҫҫӗ. 

С. П. Горский те, В. Г. Егоров пекех, чӑваш шкулёсем валли 
учебниксемпе орфографи словарёсем, методика кӑтартӑвӗсемпе про-
граммӑсем ҫырса кӑларнӑ, Чӑваш патшалӑх педагогика институтӗнче 
шкулсенче ӗҫлеме учительсем хатӗрленӗ. 



Чӑваш чӗлхине тӗпчес ӗҫ уйрӑмах 50-мӗш ҫулсенче анлӑн сарӑлса 
каять, ку вӑл пысӑк пӗлӳллӗ наука кадрӗсем вӗрентсе хатӗрленипе 
тата пирӗн республикӑра наукӑна аталантарма ытти юрӑхлӑ майсем 
туса панипе ҫыхӑннӑ. Ҫак вӑхӑталла Чӑваш Республикинче общество-
гуманитари наукисен центре - чӑвашсен наука тӗпчев институчӗ (халӗ 
Чӑваш Республикин гуманитари институчӗ) чылаях вӑй илсе тӗрекленет: 
вӑл ертсе пынипе тӑван чӗлхемӗрӗн историне, морфологийӗпе синтак-
сисне, фонетикипе фонологине, лексикипе фразеологине, литература 
чӗлхипе вырӑнти калаҫусене (диалектсене), пуплев культурин ыйтӑ-
вӗсене тӗпчесе ҫырнӑ ӗҫсем, вырӑсла-чӑвашла, чӑвашла-вырӑсла сло-
варьсем, орфографипе терминологи тата фразеологи словарёсем чылай 
пичетленсе тухаҫҫӗ. 50-80-мӗш ҫулсенче чӑваш чӗлхи вӗрентӗвӗнче 
паллӑ йӗр хӑварнӑ тӗпчевҫӗсенчен филологи наукисен докторӗсене 
М. Р. Федотова, И. А. Андреева, Л. П. Сергеева, Н. П. Петрова, 
М. Ф. Чернова, М. И. Скворцова, Г. Е. Корнилова, В. И. Сергеева, 
Н. И. Егорова, филологи наукисен кандидачёсене И. П. Павлова, 
В. И. Котлеева, А. С. Канюковӑна, Г. А. Дегтярева, Ю. М. Виноградова, 
Р. И. Цаплинӑна, Е. Ф. Васильевӑна палӑртмалла. Тӑван чӗлхемӗре 
тӗпчес ӗҫре Н. А. Андреевпа А. И. Ивановӑн тӳпи те пӗчӗк мар. 

Чӑваш чӗлхи - чи авалхи тӗрӗк чӗлхисенчен пӗри: унта ытти 
чӗлхесенче сыхланса юлман е тӗл пулман сӑмахсемпе грамматика фор-
мисене асӑрхама пулать, кусем вара чӗлхе историне тарӑнрах тӗпчесе 
пӗлме пулӑшаҫҫӗ. Ҫавна май чӑваш чӗлхипе ытти халӑх ученӑйӗсем те 
хытӑ интересленеҫҫӗ, унӑн фонетикине, лексикипе грамматикине тӗпчес 
ӗҫе хутшӑнаҫҫӗ. 

4 § . Тӑван чёлхепе вырӑс чёлхин чӑваш х а л ӑ х ё н 
пурнӑҫӗнчи пёлтерёшӗ 

Тӑван чӗлхе ыйтӑвӗсене мӗншӗн ҫакӑн пек ҫине тӑрсах 
тӗпчеҫҫӗ-ши? Мӗншӗн тесен вӑл кашни ҫын пурнӑҫӗнче питӗ пысӑк 
пӗлтерӗшлӗ. Эпир ӑна мӗн ачаран анне кӑкӑрӗн сӗчӗпе пӗрле ӑша хывса 
ӳсетпӗр: малтан килте ӑна асатте-асанне, кукаҫи-кукамай, атте-анне, 
пиччесемпе аппасем тата ытти ҫынсем мӗнле калаҫнине тӑнласа, унтан 
ача яслийӗпе садӗнче, вӑтам шкулӑн кӗҫӗн тата аслӑ класӗсенче, кайран 
пурнӑҫ ҫулӗпе хамӑр тӗллӗн утнӑ май вӗренетпӗр, ҫапла майпа кашни 
ҫын чӗлхемӗрӗн иксӗлми пуянлӑхне мӗн пӗчӗкрен тытӑнса ватӑличченех 
ӑша хывса, пӗрчӗн-пӗрчӗн, сӑмахӑн-сӑмахӑн вӗренсе пырать. Тӑван 
чӗлхене юратман, хисеплемен, шута хуман ҫын хӑйӗн ашшӗ-амӑшне те, 
тӑван ялне те юратмасть, тӑван халӑхӑмӑрпа ҫӗршывӑмӑра та хисеп-
лемест. Чӑвашла калаҫса эпир мӗн ачаранах шухӑшлама, пурнӑҫӑн кӑткӑс 
пулӑмӗсене ӑнланса ӑша хывма вӗренсе пыратпӑр. 

Чӗлхе пӗлтерӗшӗ уйрӑм ҫынсен пурнӑҫӗнче ҫеҫ мар, ҫак чӗлхепе 
калаҫакан пӗтӗм халӑх пурнӑҫӗнче те питӗ пысӑк пӗлтерӗшлӗ. Хальхи 
вӑхӑтра пирӗн ҫӗршывра тата СНГне кӗрекен ытти ҫӗршывсенче пурӗ 
икӗ миллион чӑваша яхӑн пурӑнать. Ҫын шучӗпе пирӗн халӑх Раҫҫейре 
тӑваттӑмӗш вырӑн йышӑнать (вырӑссемпе украинецсем тата тутарсем 


